
Projekti për Decentralizimin dhe Përkrahjen e 
Komunave (DEMOS) mbështet 38 komuna të 
Republikës së Kosovës në arritjen e qeverisjes 
lokale më demokratike dhe menaxhimit më 
të mirë komunal. Projekti DEMOS gjithashtu 
mbështet Qeverinë e Kosovës në zhvillimin e 
politikave, të cilat janë më të favorshme për 
financim të bazuar në rregulla për komunat.

Projekti bashkëfinanohet nga Bashkimi Evropian 
në Kosovë, Qeveria Zvicerane dhe Qeveria 
Suedeze dhe zbatohet nga Helvetas Swiss 
Intercooperation Kosovë.

Mbështetja e DEMOS për komunat e Kosovës 
është në kuadër të Grantit të Performancës 
Komunale si njëri nga mjetet që garanton 
përkrahje për komunat me performancë të mirë.

Fokus i veçantë i projektit është edhe përkrahja 
për qeverinë qendrore ku DEMOS është i 
fokusuar në ofrimin e asistencës në ndërtimin e 
politikave për një kornizë më të favorshme për 
qeverisje të decentralizuar.

Sipas komponentës së parë të projektit, DEMOS 
III synon të hapë të dhënat për një shqyrtim më 
të gjerë publik mbi performancën komunale dhe 
të iniciojë auditime sociale për të monitoruar 
ndikimin e projekteve të Grantit të Performancës 
Komunale (GPK) tek qytetarët. 

Projekti i DEMOS ka mbështetur edhe ndërtimin 
dhe zhvillimin e aktiviteteve që përfshijnë 
qëytetarët në vendimarrje përfshirë ekipet 
e Auditimit Social të cilat kanë mbikëqyrur 
implementimin e projekteve të cilat janë 
financuar nga Granti i Performancës.

BIRN Kosova është një organizatë e 
pavarur, joqeveritare, qëllimet e së cilës 
janë informimi i qytetarëve dhe kontributi 
në procesin e tranzicionit demokratik 
në vend, promovimi i llogaridhënies, 
sundimi i ligjit dhe reforma e politikave. 
BIRN Kosova në veçanti synon të shërbejë 
si mbikëqyrës i institucioneve publike, 
duke monitoruar punën e institucioneve 
qeverisëse dhe publike. Përveç kësaj, 
përmes prodhimit të debateve televizive 
cilësore dhe të paanshme dhe trajnimit të 
të rinjve mbi aftësitë argumentuese dhe 
debatuese, BIRN synon të promovojë dhe 
inkurajojë një kulturë të debatit në Kosovë. 

Vizioni i BIRN është të sigurojë pozicionin 
e saj si organizata kryesore e gazetarisë 
hulumtuese në Kosovë, duke adresuar 
nevojën për raportim objektiv, cilësor dhe të 
qëndrueshëm mbi sfidat e shumta të vendit. 
BIRN Kosova  në partneritet me Demokraci 
Plus është angazhuar nga DEMOS për të 
bërë lehtësimin/fasilitimin e Auditimit Social 
në 11 projektet e përgjedhura në gjashtë 
komuna, Gjakovë, Pejë, Klinë, Malishevë, 
Lipjan dhe Obiliq.

Demokraci Plus (D+) është organizatë e 
pavarur dhe jofitimprurëse e themeluar në 
mars të vitit 2016. D+ është e përkushtuar 
për krijimin e një shoqërie demokratike 
përmes rritjes së pjesëmarrjes së qytetarëve 
në procese politike, rritjes së llogaridhënies 
dhe ndikimit në proceset e vendimmarrjes. 
D+ tenton integrimin e teknologjisë 
informative në të gjitha përpjekjet e tyre, 
kjo për të nxitur përdorimin e internetit, i 
cili ka rol të rëndësishëm në demokratizimin 
e një shoqërie. D+ synon që të kontribuojë 

në krijimin e praktikave të mira për qeverisje 
të mirë nga institucionet publike në nivel 
qendror dhe lokal, fuqizimin e sundimit 
të ligjit, avancimin e partive politike, si 
dhe përkrahjen e proceseve të lira dhe të 
drejta zgjedhore. D+ ndërmerr iniciativa që 
kanë për qëllim afrimin e vendimmarrësve 
më afër qytetarëve përmes hulumtimeve 
të politikave, lehtësimit të dialogut apo 
komunikimit dhe edukimit publik. 

Përmbledhja ekzekutive

Një Ekip i aktivistëve të Shoqërisë civile - të mbështetur nga Programi trajnues i Projektit DEMOS 
- nisën të pilotojnë nismën e angazhimit qytetar, në mbikqyrjen e implementimit të projekteve 
publike. Grupet e qytetarëve u emëruan grupe të ‘Auditimit Social’.

Si koncept i ri në Kosovë, Auditimi Social nisi të 
implementohet nga DEMOS dhe organizata të 
Shoqërisë civile, në vitin 2022 - për t’u vazhduar 
më pas në vitin 2023 dhe në vitin 2024. Me 
mbështetjen e DEMOS-it, u themeluan 20 
(njëzet) Grupe të Auditimit Social, me rreth 300 
qytetarë aktivë - të përfshirë në këto procese. 
Anëtarët e trajnuar të Ekipeve të Auditimit Social 
u shndërruan në aktivistë dhe dhanë mbi 100 
Rekomandime konkrete - për qeverisjen lokale, 
me qëllim përmirësimin e punëve komunale.

Gjatë vitit 2024, BIRN dhe D+, me mbështetjen 
e DEMOS-it, ndihmuan në themelimin e 11 
(njëmbëdhjetë) Ekipeve të Auditimit Social, në 
gjashtë Komuna: Gjakovë, Pejë, Klinë, Malishevë, 
Lipjan dhe Obiliq.

Programi mori mbështetjen e qeverisjes lokale. 
Gjashtë Kryetarët e Komunave nënshkruan 
marrëveshje mirëkuptimi me organizatat - me 
qëllim të lehtësimit të procesit të Auditimit 

Social. Komuna e Obiliqit është në mesin e 
Komunave përfituese, nga fondet e Grantit të 
Perfomancës Komunale.

Në muajin Korrik, D+ nisi hulumtimin për 
identifikimin e qytetarëve aktivë të kësaj 
Komune, të cilët do të përfshiheshin në procesin 
e Auditimit Social.

Pas konsultimeve me komunitetin, grupet e 
interesit e Shoqërisë civile, D+ në konsultim 
me Projektin DEMOS u rekomandoi mbi 20 
qytetarëve, që të bëhen pjesë e Ekipit të 
Auditimit Social.

Pas  përzgjedhjes e shprehjes së interesimit, 
qytetarët e interesuar u ftuan të ndjeknin 
Programin e trajnimit nga BIRN - gjatë të cilit u 
aftësuan për të realizuar procesin e Auditimit 
Social, kontrollimin e dokumenteve, zhvillimin 
e intervistave e zbatimin e metodologjisë së 
Auditimit Social.  

Konform metodologjisë së zhvilluar nga DEMOS - e përshtatur nga BIRN - Grupi  i qytetarëve 
nga Obiliqi themeluan Ekipin e ‘Auditimit Social’. Atyre iu caktuan detyrat ‘për të analizuar e 
mbikqyrur dy Projekte: Ndërtimi i Parkingut në Objektet e Banesave Sociale ‘Hade’ dhe Ndërtimi 
i Parkut dhe Fushës Sportive në fshatin Bakshi.’ Vlera e dy Projekteve është 232,508.22 euro.

Dy Ekipet kanë punuar të ndarë, në monitorimin 
e Projekteve. Por, pas përfundimit, kanë zhvilluar 
konsultime të përbashkëta, për të evidentuar 

gjetjet e përbashkëta e gjetjet specifike - të dy 
Projekteve të audituara.

Kush e themelon ekipin e Auditimit Social?

Ekipet e Auditimit Social janë të pavarura, nga institucionet dhe mund të themelohen nga 
përfaqësues të komunitetit. Por, edhe grupe të tjera. Ekipet funksionojnë të pavarura nga 
qeverisja dhe nuk nevojitet miratim nga institucionet publike, për themelimin e tyre.

GJETJET	E	PËRGJITHSHME	NË	TË	DY	PROJEKTET

Komuna e Obiliqit angazhohet që të mbajë konsultime publike me qytetarët, me qëllim të 
marrjes së opinioneve, sugjerimeve, dëgjimit të kërkesave dhe vërejtjeve - gjatë hartimit 
të politikave, dokumenteve strategjike dhe akteve nënligjore lokale.

Komuna mban takime dhe konsultime publike të rregullta me qytetarët. 

Përfshirja e grave në procesin e konsultimeve publike vazhdon të jetë më e ulët se e 
burrave.

Të dy Projektet e audituara janë projekte, të cilat ndikojnë direkt në jetën e qytetarëve të 
Komunës së Obiliqit. Dhe, të dyja ishin Kërkesa të komunitetit. 

Komuna nuk ka organizuar takime të veçanta ‘për prezantimin e Projekteve me komunitetet’.

Asnjë nga operatorët ekonomikë ofertues, në të dy Projektet, nuk ishte ankuar gjatë 
procesit të tenderimit.

Komuna ka dhënë Kontrata - bazuar në kriterin e çmimit më të lirë të përgjegjshëm.

Komuna ka publikuar Kontratat, për të dy Projektet në uebfaqe. 

Komuna nuk i kishte publikuar në mënyrë proaktive dokumentet e tjera, si: Raportet e 
Mbikqyrjes apo Faturat e Pagesave - nuk janë publike në faqen e Komunës.

Në faqen e Komunës nuk ishin publike as projektet ekzekutive, të të dy Projekteve.

Të dy Projektet janë përfunduar në kohë - sipas kushteve të veçanta të Kontratave. 

Çka duhet të dijë një ekip i Auditimit Social?

Ekipet e Auditimit Social nuk nevojitet të jenë skajshmërisht profesionale. Ekipet kanë 
nevojë për vullnet dhe guxim qytetar; si dhe, rekomandohet të kenë njohuritë bazike, në:
● Funksionimin e Komunës;
● Qasjen në dokumente publike;
● Procesin e konsultimit me publikun - sidomos, gjatë planifikimit të Buxhetit dhe 
investimeve në Komunë;
● Procesin e Prokurimit publik.

GJETJET	SPECIFIKE	NË	PROJEKTIN	
Ndërtimi	i	Parkingut	në	Objektet	e	Banesave	Sociale	‘Hade’

Tenderi për këtë Projekt kishte dështuar herën e parë - duke shkuar në ritenderim.

Parkingu nuk ka shenja të komunikacionit dhe pasqyrë të trafikut. 

Në trotuar mungojnë pjerrinat ‘për këmbësorë dhe karroca’.

Në Parking nuk është paraparë asnjë hapësirë e veçantë për personat me aftësi të kufizuara 
dhe mungon shenjëzimi. 

Një nga pusetat ka mbetur pa kapak - duke shkaktuar rrezik për veturat dhe këmbësorët.

GJETJET	SPECIFIKE	NË	PROJEKTIN	
Ndërtimi	i	Parkut	dhe	Fushës	Sportive	në	fshatin	Bakshi

Në Projekt nuk ishte përfshirë fusha e madhe e futbollit, e cila kishte qenë Kërkesë e banorëve.  

Shumica e drunjve të mbjellur në Park janë tharë dhe Kompania nuk ka bërë zëvendësimin e 
tyre.

Në hyrje të Parkut ka mbetur një kanal i hapur.

Ulëset e vendosura në Park nuk janë të përshtatshme, pasi që nuk kanë mbështetëse për 
shpinë.

Në Parkingun e Parkut mungon hapësira e veçantë ‘për personat me aftësi të kufizuara’. 

Ekipi i Auditimit Social

Ekipet e Auditimit Social janë grupe të qytetarëve, të cilët mblidhen - me qëllim që të 
angazhohen në rritjen e transparencës e llogaridhënies së institucioneve publike. Grupet 
vullnetare analizojnë procese, me qëllim të ofrimit të Rekomandimeve e përfshirjes më të 
madhe të qytetarëve në vendimmarrje.

Ambienti ku zhvillohet procesi i Auditimit Social

Komuna e Obiliqit është në mesin e Komunave 
të vogla në Kosovë, me 21,549 banorë - sipas 
Regjistrimit të vitit 20111, me një Buxhet prej 
14,248,389.00 euro2. Buxheti i Komunës për 
investime kapitale është i vogël dhe ndihma 
nga Projekti i Grantit të Performancës është me 
ndikim të madh, në komunitet. 

Obiliqi është në mesin e Komunave, që përfitoi 
fondet e Grantit të Performancës Komunale. 
Fondet u vendosën të investoheshin për 
ndërtimin e Parkingut, në objektet e banesave 
sociale ‘Hades’. Si dhe, ndërtimi i Parkut dhe 
Fushës sportive në fshatin Bakshi.

Ndërtimi i Parkingut pranë Banesave Sociale 
‘Hades’ ka një rëndësi të madhe për komunitetin 
- duke përmirësuar infrastrukturën dhe cilësinë 
e jetës, për banorët e kësaj zone. Ky Parking 
ofron 52 vende të reja për parkim - duke 
lehtësuar problemet e mëparshme të parkimit 
dhe duke siguruar një hapësirë të organizuar për 
automjetet e banorëve. Përveç kësaj, investimi 
përfshin edhe: rregullimin e kanalizimit, shtrimin 
e rrugës me asfalt, rregullimin e trotuarit dhe 
vendosjen e ndriçimit publik - duke e bërë 

1  Popullsia në rajone dhe qytete. Agjencia Statistikore e Kosovës. https://ask.rks-gov.net/PopulationStats/Population-
ByRegion (qasur për herë të fundit, më 28.10. 2024). 
2 Kuvendi i Komunës së Obiliqit aprovon Buxhetin për vitin 2024 https://infokomuna.com/m/sq/lajme/obilic/kuven-
di-i-komunes-se-obiliqit-aprovon-buxhetin-per-vitin-2024 (qasur, për herë të fundit, më 28.10.2024)

zonën më të sigurt, për të gjithë qytetarët. Ky 
Projekt përfaqëson një investim të rëndësishëm, 
në përmirësimin e kushteve të jetesës për 
komunitetin - duke mbështetur banorët në 
përditshmërinë e tyre e duke e bërë zonën një 
vend më të përshtatshëm për banim e qarkullim.

Ndërtimi i Parkut dhe Fushës sportive në fshatin 
Bakshi ka sjellë një përmirësim të ndjeshëm, 
në jetën e përditshme të banorëve, të cilët 
përballen me ndotjen e ajrit të shkaktuar nga 
Termocentrali - që gjendet afër. Kjo hapësirë e 
gjelbër e rekreative u ofron atyre një ambient 
më të pastër e më të shëndetshëm - duke 
ndihmuar në përmirësimin e cilësisë së ajrit 
dhe në reduktimin e ndikimit të ndotjes mbi 
shëndetin e komunitetit. Fusha sportive dhe 
Parku kanë krijuar mundësi për aktivitete 
fizike e sociale, veçanërisht për të rinjtë dhe 
fëmijët - duke nxitur një stil jetese aktiv dhe të 
shëndetshëm. Ky Projekt ka qenë një investim 
i vlefshëm për mirëqenien e banorëve - duke 
ndihmuar, gjithashtu, në balancimin e ndikimit 
të Termocentralit në mjedis.

https://ask.rks-gov.net/PopulationStats/PopulationByRegion
https://ask.rks-gov.net/PopulationStats/PopulationByRegion
https://infokomuna.com/m/sq/lajme/obilic/kuvendi-i-komunes-se-obiliqit-aprovon-buxhetin-per-vitin-2024
https://infokomuna.com/m/sq/lajme/obilic/kuvendi-i-komunes-se-obiliqit-aprovon-buxhetin-per-vitin-2024

Kapitulli I - Gjetjet e përbashkëta në të dy Projektet 

Gjatë	procesit	të	Auditimit	Social	në	Obiliq,	Ekipi	trajtoi	një	varg	të	temave,	të	cilat	u	zbuluan	gjatë	
analizimit	të	dokumenteve	e	vizitave	në	terren.	Ekipi	konstatoi	probleme	në	fazën	e	konsultimeve	
me	qytetarë	-	në	procesin	e	planifikimit,	fazën	e	tenderimit	dhe	implementimit	të	Kontratave.	

Gjetjet	në	procesin	e	konsultimeve	me	qytetarët

Qytetarët kanë një rol të rëndësishëm, 
në procesin e planifikimit të Buxhetit dhe 
zhvillimit të Komunës. Ky bashkëpunim 
realizohet përmes takimeve e konsultimeve 
publike midis Komunës e qytetarëve. Për të 
analizuar nivelin e përfshirjes së qytetarëve në 
vendimmarrjen komunale - Ekipi i Auditimit 

Social ka shqyrtuar 
dokumentacionin e 
krijuar, gjatë takimeve 
e konsultimeve, në 
komunën e Obiliqit, 
gjatë viteve të fundit. 

Pjesëmarrja	 e	 ulët	 e	 qytetarëve	 në	
konsultime	publike	gjatë	vitit	2022

Në bazë të analizimit të Raportit vjetor, të 
publikuar në uebfaqe, Komuna e Obiliqit, gjatë 
vitit 2022, kishte mbajtur 12 (dymbëdhjetë) 
konsultime publike me qytetarë, me qëllim të 
marrjes së opinioneve, sugjerimeve, dëgjimit 
të kërkesave e vërejtjeve - gjatë zhvillimit 
të procedurave të hartimit të politikave, 
dokumenteve strategjike e akteve nënligjore 
komunale. Numri i pjesëmarrësve në konsultime 
publike, gjatë vitit 2022 ishte 458. Prej tyre 
176 gra apo 38%, që është më i ulët se pragu 
3%, i cili paraqet pjesëmarrje të mjaftueshme 
të qytetarëve në konsultime publike3. Ekipi 
i Auditimit Social evidentoi 35 Kërkesa për 
informacion, të parashtruara në këto takime - të 
cilat kishin marrë përgjigje nga ana e Komunës. 
Por, që nuk janë specifikuar se për çfarë kishin 
të bëjnë këto Kërkesa. Përpos kësaj, Kërkesat 
nuk kanë një përgjigje të shkruar - nëse, ato janë 
pranuar apo refuzuar; dhe, arsyetimet pse kjo ka 
ndodhur.

3 Sipas metodologjisë së Grantit të Performancës Komunale, indikatori i Performancës 3.1.2. 

Pjesëmarrja	më	e	lartë	e	qytetarëve	në	
konsultime	 publike,	 gjatë	 viteve	 2023-
2024 

Në bazë të analizimit të Raportit vjetor, të 
publikuar në uebfaqe, Komuna e Obiliqit, gjatë 
vitit 2023, kishte mbajtur 16 (gjashtëmbëdhjetë) 
konsultime publike - duke filluar, për herë të 
parë, Projektin për Buxhetin me pjesëmarrje. 
Numri i pjesëmarrësve në konsultime publike, 
gjatë vitit 2023 ishte 752. Prej tyre 357 gra 
apo 47%. Kjo pjesëmarrje e qytetarëve në 
konsultime publike, e shprehur në përqindje 
paraqet: 3% të banorëve të Komunës dhe është 
dukshëm më e lartë sesa pjesëmarrja e vitit 
të kaluar. Në vitin 2024, Komuna e Obiliqit ka 
rritur numrin e konsultimeve - duke organizuar 
18 (tetëmbëdhjetë) takime me qytetarë. Por, 
Procesverbalet e këtyre takimeve, ende nuk 
janë publike, në uebfaqen zyrtare të Komunës.

Projektet,	si	nevojë	e	komunitetit	

Projekti i Parkingut pranë Banesave Sociale 
‘Hades’ dhe Ndërtimi i Parkut me Fushë Sportive 
në fshatin Bakshi ishin nevojë e komuniteteve 
përkatëse. Ndonëse, Ekipi i Auditimit Social nuk 
ka gjetur se këto investime ishin parashtruar 
në konsultime publike. Por, ishin paraqitur si 
Kërkesa në takime joformale direkte, me zyrtarët 
komunalë. Në lidhje me ndërtimin e Parkut dhe 
Fushës sportive në Bakshi, qytetarët e këtij fshati 
me vetë-iniciativë kishin hartuar një Projekt, të 
cilin e kishin dorëzuar në Komunën e Obiliqit, i 
cili pastaj ishte ndryshuar për shkaqe buxhetore.

Të dy këto Projekte prekin direkt jetën e 
qytetarëve, të Komunës së Obiliqit. Hapësirat 
e reja të parkimit ndihmojnë në lehtësimin e 
problemeve të përditshme me parkimin. Ndërsa, 
përmirësimet, si: rregullimi i kanalizimeve, 
asfaltimi i rrugëve dhe ndriçimi publik sigurojnë 
një mjedis më të sigurt e më të organizuar në 
zonën urbane të qytetit. Hapësirat rekreative 
dhe fusha sportive në Bakshi i japin një vlerë të 
shtuar komunitetit - duke siguruar një vend të 
pastër për aktivitete fizike e sociale; si dhe, duke 
kontribuar në përmirësimin e cilësisë së ajrit.

Mungesa	e	diskutimit	të	Projektit	me	
komunitetin

Krahas dëgjimeve buxhetore, ku vendoset 
për orientimin strategjik të Buxhetit - 
Komunat mund të realizojnë edhe diskutime 
gjatë fazës së hartimit të projektit investiv. Kjo 
praktikë ndihmon që Projektet të dizajnohen 
për nevojat e qytetarëve e shmangin gabimet 
në projektim. Ekipi ka konstatuar se në 
fazën e Planifikimit të Projekteve, Komuna e 
Obiliqit nuk organizon takime me qytetarët, 
ku prezantohen Projektet e detajuara 
investive, në të cilat qytetarët do të mund të 
ofronin Komente e Rekomandime - të cilat, 
pastaj, do të përfshiheshin në paramasë 
e parallogari. Diskutimi i Projekteve, me 
qytetarët përfitues të Projekteve, ndihmon 
në përmirësimin e cilësisë së Projekteve e 
mundëson që qytetarët të ofrojnë Komentet 
e tyre - në fazën e hershme të Planifikimit 
të Investimeve. Në bazë të gjetjeve, del se 
Komuna nuk ka mbajtur diskutime të veçanta 
dhe se nuk ka pasur prezantim të Projekteve, 
te banorët e zonës - të cilët janë përfitues 
nga realizimi i këtyre Projekteve.

Mungesa	e	transparencës	në	publikimin	
e	 Projekteve	 investive	 e	 dokumenteve	
përcjellëse

Ekipi ka konstatuar se Komuna e Obiliqit ka 
publikuar Kontratat e Projekteve, në faqen 
zyrtare të Komunës. Ekipi ka konstatuar se në 
faqen e Komunës, Kontratave u janë bashkuar 
edhe paramasat e parallogaritë, me çmimet 
e  kontraktuara.  Kontratave, Komuna iu ka 
bashkangjitur dokumentacionin e kompanive 
fituese, si: certifikatën e regjistrimit, formularin 
për dorëzimin e tenderit, e të dhënat e 
menaxherit të Projekteve - nga ana e Kompanive. 
Por, qytetarët nuk kanë mundur të shohin se 
kush ishin personat e caktuar, si: menaxherë të 
Kontratave - nga ana e Komunës së Obiliqit.

Komuna nuk kishte publikuar projektet ideore 
- i cili u sigurua nga Ekipi, përmes Kërkesës për 
qasje në dokumente publike. Ekipi, po ashtu, 
konstatoi se Komuna e Obiliqit, konkretisht, 
Menaxherët e Kontratave kishin plotësuar 
Raportin e monitorimit të Kontratës në 
platformën E-Prokurimi - duke ngarkuar numrin 
e faturave. Si dhe, kishin plotësuar kolonat, ku 
tregohet data e nënshkrimit të Kontratave, data 
e fillimit të Punimeve dhe data e përmbushjes 
së Kontratave.

Kapitulli II - Gjetjet specifike në projektin Ndërtimi   
i Parkingut në Objektet e Banesave Sociale ‘Hades’

Projekti i ndërtimit të Parkingut në objektet e 
banesave sociale ‘Hades’ paraqet një projekt të 
rëndësisë së veçantë për Komunën e Obiliqit. 
Pasi që - para fillimit të këtij Projekti - një pjesë 
e hapësirës ishte e pasistemuar e përballej me 
disa sfida infrastrukturore serioze. Në mungesë 

të asfaltit, rrjeti i pamjaftueshëm i kanalizimit 
bënte që uji të grumbullohej mbi tokë - duke 
krijuar baltë e vështirësi, për banorët në lëvizje. 
Po ashtu, mungesa e ndriçimit publik e bënte 
zonën të pasigurt gjatë natës - duke e kufizuar 
lirinë e lëvizjes e duke ndikuar në cilësinë e jetës.

Shkurtimi	i	afatit	ligjor	për	tenderim

Ekipi i Auditimit Social ka analizuar edhe procesin 
e kontraktimit të Projektit. Në këtë fazë, Ekipi ka 
gjetur se ky proces kishte shkuar në ritenderim 
- me Njoftimin për Kontratë, që ishte publikuar, 
më 27 korrik 2023. Vlera e parashikuar e 
Kontratës ishte 77 mijë e 703 euro - teksa, afati 
për dorëzimin e ofertave kishte qenë vetëm 
12 ditë, që është shkurtim i afatit ligjor i cili 
normalisht është 20 ditë. Ekipi i Auditimit Social 
ka analizuar kushtet e veçanta të Kontratës - 
duke evidentuar që, koha për përfundimin e 
të gjitha punëve ishte caktuar 90 ditë. Punimet 
për ndërtimin e Parkingut u mbyllën më 4 

dhjetor 2023. Ndërkohë 
që, në Kontratë, Komuna 
kishte specifikuar edhe 
periudhën garantuese 
të defekteve, e cila ishte 
caktuar një vit apo 365 
ditë.

Pavarësisht, përmirësimeve të dukshme të 
cilësisë së jetës e infrastrukturës bazë - të 
ofruara nga Projekti, Ekipi i Auditimit Social ka 
identifikuar disa çështje, që ende shqetësojnë 
banorët dhe mund të rregullohen lehtë ‘për të 
rritur sigurinë e funksionalitetin e hapësirës’.

Mungesa	e	Shenjave	të	komunikacionit

Mungesa e Shenjave të komunikacionit - 
veçanërisht, ato për përcaktimin e përparësisë në 
rrugë e kufizimin e shpejtësisë - krijon konfuzion 
dhe mund të rrisë rrezikun e aksidenteve për 
drejtuesit e mjeteve. Për më tepër, mungesa 
e një pasqyre trafiku, në një pikë kyçe, e 

vështirëson qarkullimin e 
sigurt të mjeteve - duke 
krijuar vështirësi për 
qytetarët gjatë lëvizjes.

Pjerrinat	për	këmbësorë	e	karroca

Një tjetër gjetje e rëndësishme e Ekipit të 
Auditimit Social është: mungesa e pjerrinave 
për këmbësorë dhe karroca. Megjithëse, 
trotuari i rregulluar me kocka nuk është 
shumë i lartë në raport me nivelin e rrugës 
dhe parkingut - mungesa e pjerrinave në çdo 
vend të këtij trotuari - paraqet një vështirësi 
të madhe për personat me aftësi të kufizuara 
dhe për prindërit me fëmijë në karroca. 
Në hapësirën e Parkingut, janë pesë hyrje 

kolektive për ndërtesat përreth. Si dhe, dy 
pika të tjera hyrjeje për në Parking e qasjen 
në rrugën kryesore. Asnjëra prej tyre nuk ka 
pjerrinë adekuate ‘për lehtësimin e lëvizjes 
së kësaj kategorie qytetarësh’. Kjo mungesë 
krijon një pengesë të panevojshme dhe 
zvogëlon mundësinë e qasjes së barabartë, në 
hapësirën publike - për të gjithë përdoruesit. 
Po ashtu, trotuari nuk ka shenjim të veçantë, 
të dedikuar për njerëzit e verbër.

Mungesa	e	Parkingut	të	dedikuar	për	personat	me	aftësi	të	kufizuar	

Ekipi i Auditimit Social ka identifikuar një mangësi 
tjetër, në Projektin e Ndërtimit të Parkingut 
pranë Banesave Sociale ‘Hades’ - duke vërejtur 
se nuk është paraparë asnjë hapësirë e dedikuar 
për parkim, për personat me aftësi të kufizuara. 
Kjo çështje bëhet edhe më problematike, 
duke pasur parasysh se në këto banesa sociale 
banojnë persona me aftësi të kufizuara, të 
cilët kanë nevojë për lehtësi qasjeje dhe një 

hapësirë të sigurt e të 
afërt për parkimin e 
mjeteve të tyre. Përveç 
mungesës së Parkingut 
të veçantë, në këtë 
hapësirë mungon 
edhe shenjëzimi për 
personat me aftësi të 
kufizuara.

Mungesa	e	shportave	të	mbeturinave	dhe	kapaciteti	i	kufizuar	i	kontejnerëve

Ekipi i Auditimit Social ka vërejtur një mungesë të 
infrastrukturës për menaxhimin e mbeturinave, 
në zonën përreth banesave sociale ‘Hades’ - që 
krijon vështirësi për qytetarët në mirëmbajtjen 
e hapësirës. Në zonat publike përreth banesave, 
mungojnë shportat e mbeturinave për hedhjen e 
mbeturinave të vogla - duke kontribuar në ndotje, 
e pamundësinë e qytetarëve për të hedhur 
mbeturinat në mënyrë të rregullt. Po ashtu, në 
hapësirën e Parkingut nuk është parashikuar një 
zonë e veçantë, për vendosjen e kontejnerëve 
për mbeturina - që do t’i shërbente banorëve 
të banesave sociale. Aktualisht, kontejnerët për 
mbeturina janë të vendosur në një distancë nga 

banesat, pranë Kishës 
dhe kapaciteti i tyre 
është i pamjaftueshëm. 
Sidomos, pas shtimit 
të dy objekteve të reja 
kolektive. Ndërkohë që, 
numri i kontejnerëve 
ka mbetur i njëjtë. Kjo 
situatë e bën më të 
vështirë menaxhimin e 
mbeturinave dhe mund të ndikojë negativisht në 
higjienën e cilësinë e jetës, për banorët e zonës.

Problemi	i	pusetave	pa	kapak

Ekipi Auditimit Social ka identifikuar se njëra 
nga pusetat në hapësirën e Parkingut ka mbetur 
pa kapak - duke krijuar një rrezik të madh për 
qarkullimin e këmbësorëve dhe mjeteve. Ekipi, 
po ashtu, konstatoi se dy puseta të tjera, të 
cilat ishin planifikuar - sipas projektit fillestar - 
mungojnë në zonën e Parkingut. Në lidhje me 
mungesën e kapakëve të pusetave, Komuna 

përmes nënkryetarit, z.Ibush Mjekiqi konfirmoi 
për Ekipin e Auditimit Social se ky problem është 
paraqitur edhe në zonat e tjera të qytetit dhe nuk 
është i limituar në këtë zonë. Kjo vjen, si pasojë e 
mungesave në kapacitetet e mirëmbajtjes. Sipas 
tij, ky problem do të adresohet dhe do të bëhet 
mbulimi i të gjitha pusetave të hapura.

Çka ndodh me Rekomandimet?

Rekomandimet e Grupeve të Auditimit Social shërbejnë për përmirësimin e qeverisjes. 
Rekomandimet do të përdoren për përmirësim të Projekteve të ardhshme dhe për 
përmirësimin e Projektit aktual.

Kapitulli III - Gjetjet specifike në Projektin Ndërtimi 
i Parkut dhe Fushës Sportive në fshatin Bakshi  

Ekipi i Auditimit Social ka gjetur se Projekti 
për Ndërtimin e Parkut dhe Fushës Sportive 
në fshatin Bakshi ishte një Kërkesë dhe nevojë 
e kahershme e qytetarëve të këtij fshati dhe 
fshatrave përreth. Banorët, të cilët përballen 
me ndotjen e ajrit, kanë pasur nevojë për 
hapësira të gjelbra dhe një vend të posaçëm - 
për rekreacion dhe aktivitete sportive. Ekipi ka 
analizuar Projektin dhe ka kontrolluar - nëse 
projektimi është dizajnuar për t’i përmbushur 
nevojat e banorëve të zonës. Projekti nuk 
është hartuar nga Komuna e Obiliqit. Por, është 

bërë nga Zyra Projektuese ‘Alping Design and 
Construction’, me seli në Prishtinë - e cila ishte 
angazhuar, që të bënte projektin arkitekturor. 

Ekipi i Auditimit Social ka analizuar Projektin 
e qytetarëve të fshatit, i cili ishte dorëzuar në 
Komunë. I cili përmbante edhe disa elemente, 
që nuk ishin reflektuar, pastaj, në Projektin e 
Kompanisë ‘Alping Design and Construction’. 
Në Projektin e banorëve ishte paraparë edhe 
Ndërtimi i Fushës së Madhe të Sportit - 
konkretisht, futbollit dhe ndërtimi i dy fushave 
të tenisit. 

Projekt-propozimi	i	banorëve	dhe	Projekti	i	kompanisë	private	të	kontraktuar	nga	Komuna:

Pavarësisht se, nuk u realizua Projekti i kërkuar 
nga qytetarët, Ekipi gjeti se ky Park kishte 
transformuar këtë zonë të lënë pas dore - duke 
adresuar nevojat e komunitetit e përmirësuar 
cilësinë e jetesës - për të gjitha moshat. 
Megjithatë, Ekipi i Auditimit Social arriti të 
identifikojë disa çështje, të cilat nuk janë 
rregulluar ose mund të rregullohen më mirë, në 
të ardhmen.

Tharja	e	drunjve	

Ekipi i Auditimit Social ka zbuluar se Kompania 
kontraktuese nuk ka përmbushur kushtet e 
paramasës e të Kontratës për mbjelljen dhe 
mirëmbajtjen e drunjve dekorativë në Park. 
Sipas Kontratës, ishte paraparë mbjellja e 80 
(tetëdhjetë) drunjve gjetherënës, të llojit ‘Acer 
Variegatum’ dhe 25 (njëzet e pesë) drunjve 
të llojit ‘Bagrem i butë’. Si dhe, mirëmbajtja 
e vazhdueshme e gjelbërimit me ujitje ose 
rikultivim - në rast të tharjes apo dështimit të 
tyre. Megjithatë, nga inspektimi i terrenit dhe 
diskutimet me banorët e zonës - ku, disa prej 
tyre ishin pjesë e Ekipit të Auditimit Social - 
është konstatuar se drunjtë janë mbjellur. Por, 
rreth 70% e drunjve janë tharë dhe nuk janë 
zëvendësuar nga Kompania e kontraktuar nga 
Komuna.

Kanali	i	hapur	në	fillim	të	Parkut

Ekipi i Auditimit Social ka konstatuar se në hyrje 
të Parkut gjendet një kanal i hapur, i cili ishte 
planifikuar fillimisht të mbulohej me gypa të tipit 
fi800. Megjithatë, gjatë procesit të vlerësimit, 
kjo zgjidhje ishte konsideruar e papërshtatshme. 
Dhe, për arsye të paspecifikuara, kanali ishte lënë 
i hapur. Sipas banorëve, kjo hapësira afër Kanalit 
në hyrje të Parkut do të ishte më e përshtatshme 
për vendosjen e Parkingut. Sipas tyre, Parkingu 
aktual është vendosur pranë Fushës së sportit. 
Ndërsa, në qoftë se do të ishte në Hyrje do të 
ishte më e lehtë, për qasjen në Park. Gjithashtu, 
Ekipi ka konstatuar mungesën e një hapësire 
të veçantë, për parkim të personave me aftësi 
të kufizuara. Si dhe, shenjëzimin në Park për 
personat e verbër. 

Ulëset	e	papërshtatshme	

Ekipi i Auditimit Social ka vërejtur se ulëset e 
vendosura në Park - ndonëse, janë instaluar, 
sipas kontratës - janë të papërshtatshme 
për nevojat e banorëve, pasi nuk kanë 
mbështetëse për shpinën. Ky lloj dizajni 
ndikon drejtpërdrejt në komoditetin e 
përdoruesve. Sidomos, për banorët më të 
moshuar, të cilët kanë nevojë për mbështetje 
më të mirë për të siguruar një qëndrim të 
rehatshëm, gjatë pushimeve në Park. Këto 
ulëse, po ashtu, nuk janë të përshtatshme 
për personat me aftësi të kufizuara.

Mungesa	 e	 fushës	 së	 futbollit	 në	 bari	
natyral

Ekipi i Auditimit Social ka identifikuar se Fusha 
e sportit në Park - e cila është paraparë për 
futboll dhe basketboll - është ndërtuar e gjitha 
në sipërfaqe asfalti - duke mos përmbushur 
Kërkesën e banorëve, për një fushë të madhe 
futbolli me bari natyral. Banorët e zonës kishin 
shprehur dëshirën ‘për një hapësirë të gjerë e të 
përshtatshme për futboll në takime me zyrtarët 
komunalë’, ku edhe kishin dorëzuar Projektin e 
tyre, të bërë me vetëfinancim. I cili përfshinte 
hapësirë ku lojtarët - sidomos të rinjtë - të 
mund të luanin në kushte më të sigurta dhe 
më komode. Sipërfaqja e asfaltit rrit rrezikun 
e lëndimeve, veçanërisht gjatë rënieve apo 
përplasjeve - duke mos ofruar sigurinë që mund 
të ofronte bari natyral.

Dëmtimi	i	dritave	

Ekipi i Auditimit Social ka vërejtur se dritat në Fushën e sportit janë dëmtuar - duke e bërë të 
pamundur zhvillimin e aktiviteteve sportive, gjatë mbrëmjes ose në periudhat kur mungon drita 
e diellit. Ky problem e kufizon ndjeshëm përdorimin e fushës, veçanërisht për personat e rritur 
të cilët kanë mundësi të angazhohen në sport pasditeve apo në orët e vona. Rindërtimi dhe 
mirëmbajtja e ndriçimit janë të domosdoshme: për të siguruar funksionalitetin e plotë të fushës, 
për të rritur sigurinë dhe për të krijuar një ambient të përshtatshëm për aktivitete sportive, në 
çdo kohë të ditës.

Përfundime / Rekomandime

Ekipi i Auditimit Social në fund të Projektit ka analizuar punën dhe ka arritur në disa Përfundime.

Rekomandimet	për	përfshirjen	qytetarëve:
Komuna të organizojë konsultime publike, që në fazën fillestare të 
Projektit, për të diskutuar idetë dhe për të ndihmuar në identifikimin 
e nevojave e shqetësimeve specifike të komunitetit - duke shmangur 
kështu problemet e mundshme që nga fillimi.

Komuna duhet të ndërmarrë hapa për të përfshirë më shumë gra, në 
Dëgjimet Buxhetore. E, Procesverbalet e Takimeve me qytetarë të jenë 
më të detajuara dhe më gjithëpërfshirëse.

Komuna rekomandohet që projektet madhore, të cilat prekin interesat 
e qytetarëve të nxirren në diskutime të veçanta publike. 

Rekomandimet	për	Projektin	e	Ndërtimit	të	Parkingut	te	Banesat	Sociale	‘Hades’
Vendosja e Shenjave të qarta të komunikacionit: Të vendosen Shenja të 
dukshme dhe të qarta, në pikat kryesore - për të përcaktuar përparësinë 
e për të përmirësuar sigurinë e qarkullimit. Vendosja e një pasqyre, në 
pikat me pamje të kufizuar, do të ndihmojë në rritjen e dukshmërisë e 
në shmangien e aksidenteve.

Modifikimi i trotuareve për qasje të lehtë: Të përshtaten trotuaret 
pranë Hyrjeve kryesore - duke përfshirë: pjerrina të nevojshme për 
këmbësorët me karroca, nënat me fëmijë dhe fëmijët e vegjël; duke 
siguruar lëvizje të sigurt dhe të lehtë për të gjithë.

Parkim i dedikuar për persona me aftësi të kufizuara: Të përcaktohen 
dhe të shënohen vende specifike për parkimin e personave me aftësi 
të kufizuara - duke pasur parasysh numrin e banorëve me nevoja të 
veçanta, për të garantuar qasje të barabartë dhe të përshtatshme.

Sigurimi i kapakëve të pusetave dhe vendosja e pusetave të 
parashikuara: Pusetat e hapura të pajisen me kapakë të sigurt - për të 
eliminuar rreziqet për qytetarët.

Shtimi i kontejnerëve në përputhje me nevojat e reja: Të shtohen 
kontejnerë për mbeturina, në përputhje me shtimin e dy ndërtesave 
të reja kolektive - duke rritur kështu kapacitetin e përgjithshëm për 
menaxhimin e mbeturinave e duke reduktuar mbingarkesën aktuale

Rekomandimet	për
Mbyllja e kanalit të hapur: Të mbulohet kanali i hapur me një shtresë 
të hollë betoni, për të siguruar stabilitetin e dheut e për të parandaluar 
shembjet gjatë reshjeve - duke ofruar kështu siguri më të madhe për 
qytetarët.

Zëvendësimi i drunjve: Drunjtë e tharë duhet të zëvendësohen me lloje 
të tjera më të përshtatshme, për kushtet klimatike e për hapësirën e 
parkut - për të siguruar qëndrueshmëri dhe një pamje më estetike.

Përmirësimi i ulëseve: Të zëvendësohen ulëset ekzistuese me ato që 
kanë mbështetëse për shpinë - për të siguruar më shumë komoditet për 
përdoruesit e për t’i përshtatur ato për nevojat e përdorimit afatgjatë.

Fusha e futbollit: Të shqyrtohet mundësia e vendosjes së portave në 
barin natyral - duke shfrytëzuar hapësirën e madhe të Parkut, për të 
krijuar një fushë për futboll të madh.

Mirëmbajtja e ndriçimit: Të ndreqet dhe mirëmbahen ndriçimi në 
Fushë - për të siguruar mundësi për zhvillimin e aktiviteteve sportive 
gjatë mbrëmjes.

Kush e financon Auditimin Social?

Puna në Ekipet e Auditimit Social është punë vullnetare. Të gjitha kostot, që ndërlidhen 
me Auditimin Social mbulohen përmes Marrëveshjes së Bashkëfinancimit, në mes të 
Ministrisë së Administrimit të Pushtetit Lokal dhe Projektit DEMOS. Investimet publike, 
të cilat monitorohen nga qytetarët përmes Auditimit Social edhe gjatë këtij viti, kanë 
qenë investime, që janë financuar nga Granti i Performancës Komunale.

ndërtimin	e	Parkut	dhe	Fushës	Sportive	në	fshatin	Bakshi

Metodologjia

Ky Raport paraqet të dhëna të grumbulluara nga: 
intervistat, kërkesat për qasje në dokumente publike, 
vizitat në terren dhe bisedat me komunitetin. Në 
muajin Korrik, DEMOS dhe Ministria e Administrimit 
të Pushtetit Lokal - duke u bazuar në standarde të 

paracaktuara përzgjodhi 11 (njëmbëdhjetë) Projekte 
në 6 (gjashtë) Komuna të Kosovës - të cilat do të 
përfshiheshin në procesin e Auditimit Social. Në 
kuadër të procesit të Auditimit Social, u përfshinë 11 
Projekte në gjashtë Komuna.

Emri	i	Projektit	 Komuna	 Vlera 
Faza	e	Projektit	
në	nisjen	e	
Auditimit	

Ndërtimi i shtratit të lumit Klina Komuna e Klinës 746,046.00 Implementim
Ndërtimi i fundërruesit për 
filtrimin e ujit të pijes Komuna e Klinës 849,921.63 Implementim

LOT 5 - Ndërtimi dhe rregullimi i 
shtigjeve në Parkun ‘Karagaç’ Komuna e Pejës 234,500.00 Tenderim / Im-

plementim
LOT 6 - Ndërtimi i Ambulantës në 
fshatin Trestenik Komuna e Pejës 85,631.00 Tenderim/Im-

plementim
Zgjerimi i rrugës ‘Martirët e 
Kombit’ - Hyrja Perëndimore e 
Qytetit

Komuna e Gjakovës 1,004,545.60 Implementim

Ndërtimi i hapësirave publike në 
qendër të qytetit Komuna e Gjakovës 1,187,211.72 Implementim

Ndërtimi, trajtimi dhe pastrimi 
i shtratit të lumit me strukturën 
përcjellëse nga ura në qendër - 
deri te tranziti në Malishevë 

Komuna e Malishevës 1,487,459.74 Para-tenderim

Ndërtimi i Çerdhes në Rufc të Ri - 
Faza II Komuna e Lipjanit 247,958.69 Implementim

Llot 1 - Ndërtimi i Sallës së 
Sporteve, në shkollën ‘Ismail 
Luma’ në Lipjan

Komuna e Lipjanit 248,226.45 Implementim

Ndërtimi i Parkut dhe Fushës 
sportive në fshatin Bakshi Komuna e Obiliqit 164,614.17 Implementim

Ndërtimi i Parkingut në Obiliq 
në objektet e banesave sociale 
‘Hade’

Komuna e Obiliqit 67,894.05 Implementim

Komisioni për pranimin teknik

Komisioni për Pranimin teknik është një ekip profesional i Komunës, i cili në fund të 
Projektit inspekton punimet. Dhe, në bazë të Raportit të këtij ekipi, punët pranohen e 
kryhen pagesat.

Kush	 e	 themeloi	 grupin	 e	 Auditimit	
Social?

Grupi i Auditimit Social është një grup i 
qytetarëve, të cilët në mënyrë vullnetare, 
i përgjigjen nismës - për t’u angazhuar në 
mbikqyrjen e Projekteve.

Me qëllim të përfshirjes sa më të gjerë të 
komunitetit, BIRN dhe D+ hartuan një Listë me 
profesione e përfaqësues të komunitetit, të cilët 
do të ftoheshin për t’u bashkëngjitur në Grup. 

Në kriteret e përzgjedhjes u përcaktua se 
grupi synonte t’u jepte prioritet përfshirjes së 
kategorive të margjinalizuara të shoqërisë, siç 
janë: gratë, të rinjtë, të moshuarit, personat 
me aftësi të kufizuara dhe komunitetet 
joshumicë. Synohej që, grupi të kishte laramani 
të profesioneve e moshave - me qëllim të 
garantimit të gjithëpërfshirjes.

Ekipet e BIRN dhe D+ kontaktuan mbi 150 
qytetarë nga 6 Komunat - për t’i ftuar ata që 
të bëhen pjesë e Grupeve. 120 qytetarë nga 
Komunat e synuara u bënë pjesë e Grupeve.

Në Obiliq u themeluan dy Grupe, me 20 
qytetarë, të cilët do të punonin në mbikqyrjen 
e Projekteve.

Si	u	grumbulluan	të	dhënat?	

Për përpilimin e këtij Raporti, Ekipi i themeluar 
i Auditimit Social përdori disa teknika ‘për të 
grumbulluar të dhënat’.

Ekipi u angazhua për të kërkuar online Të dhënat 
publike të Komunës. Ekipi hartoi një Listë me 
pyetje për Projektet dhe kërkoi informacione 
nga Komuna. Dërgoi Kërkesa për qasje në 
dokumente publike e analizoi dokumentet e 
pranuara nga Komuna. Për të dokumentuar 
gjetjet, Ekipi realizoi vizita në terren e zhvilloi 
takime me zyrtarët e Komunës së Obiliqit.

Të dhënat në Raport janë grumbulluar nga 
20 anëtarët e dy Ekipet e Auditimit Social 
dhe Raporti është hartuar me ndihmën e 
mbështetjen e ekipit të D+. Raporti është bërë 
publik pas adresimit të Komenteve të pranuara, 
nga Komuna e Obiliqit.  

Validimi	i	Të	dhënave

Dy Grupet e Auditimit Social në Obiliq punuan 
të ndara në identifikimin e problemeve në 
Projektet e tyre dhe shkrimin e Raporteve. 

Në takimet e mbajtura, Grupet u dakorduan për 
gjetjet sistematike, në të dy Projektet dhe për 
gjetjet specifike të Projekteve individuale.

Ekipet u dakorduan edhe për Rekomandimet e 
paraqitura, në këtë Raport. Pas strukturimit të 
gjetjeve, Ekipi është takuar me Nënkryetarin e 
Komunës dhe ka kërkuar komente nga Komuna 
për gjetjet në Raport. Para publikimit, Komuna 
ka pranuar Raportin dhe përgjigjet e tyre janë të 
inkorporuara, në këtë Raport. 

Përbërja	e	Ekipit

Pensionistë; Artist; Mësimdhënës; Profesorë; 
Handikos; Aktivistë; Banorë;

45%
9 gra 11 burra55%

Mbikëqyrësi i Kontratës

Mbikëqyrësi i Kontratës është një person 
apo kompani e angazhuar nga Komuna. 
Ai është përgjegjës për të mbikëqyrur 
secilën fazë të implementimit të 
Kontratës. Mbikëqyrësi harton Raporte 
për secilën fazë.



21

Aktivitetet e Grupit të Auditimit Social  
Ko

rr
ik

 2
02

4 ● Vizita në terren;
● Targetimi dhe identifikimi i profileve, që do të jenë pjesë e Ekipit;
● Përgatitja e Listës me profilet e anëtarëve të Ekipit të Auditimit Social;
● Zgjedhja e anëtarëve të Ekipit të Auditimit Social.

Gu
sh

t 2
02

4

● Nënshkrimi i Memorandumit të Mirëkuptimit me Komunën e Obiliqit;
● Publikimi i materialeve promovuese, në rrjetet sociale; 
● Trajnimi për Auditim Social;
● Krijimi i Grupit në platformën e komunikimit ‘Viber’;
● Vizita e Ekipit në terren;
● Vizita në terren e Ekipit të Auditimit Social - për evidentim të gjetjeve;
● Kontrollimi i materialeve të qasshme në platformat e hapura;
● Caktimi i personave brenda Ekipit - për dërgimin e Kërkesave në Komunë;
● Dërgimi i Kërkesave - për qasje në dokumente publike;
● Pranimi i përgjigjeve nga Komuna e Obiliqit.

Sh
ta

to
r 2

02
4 ● Trajnimi për leximin e dokumenteve;

● Takimi me Menaxherin e Projekteve;
● Komunikimi i Ekipit me Komunën e Obiliqit;
● Pranimi i përgjigjeve shtesë, në lidhje me Projektet nga Komuna e Obiliqit;
● Diskutimi e analizimi i dokumenteve, të pranuara nga Komuna e Obiliqit;
● Analizimi i materialeve. 

Te
to

r 2
02

4

● Takimi i Ekipit ‘për analizimin e të gjitha dokumenteve të pranuara nga Komuna e 
Obiliqit’;

● Evidentimi i gjetjeve nga Ekipi i Auditimit Social.

N
ën

to
r 2

02
4

● Ndarja e detyrave për Ekipin, në draftimin e Raportit;
● Vendosja e Strukturës dhe përcaktimi i Pikave të shkrimit të Raportit;
● Përcaktimi i detyrave për shkrimin e Raportit;
● Draftimi i Rekomandimeve nga Ekipi;
● Draftimi i Raportit mbi Gjetjet dhe Rekomandimet e Ekipit të Auditimit Social;
● Takimi me Kryetarin e Obiliqit dhe përfaqësuesit e Komunës;    
● Redaktimi i Raportit;
● Adresimi i Komenteve dhe Sugjerimeve;
● Dërgimi i Raportit për validim në Komunë;
● Prezantimi i Raportit - para zyrtarëve të Komunës.

Dh
je

to
r 2

02
4

● Realizimi i fushatës mediale për promovimin e Raportit;
● Përpilimi i Planeve të zbatimit të Rekomandimeve e të Raporteve të Auditimit Social 

nga Komunat.

EKIPI i Auditimit Social në Obiliq

Nr. Emri dhe Mbiemri Profesioni / Funksioni

1 Zelushe Kelmendi Qendra Rinore - Obiliq

2 Valentina Aliu Këshilli i Veprimit Rinor Lokal

3 Shaip Kurshumliu Mësimdhënës

4 Xhemile Krasniqi Shoqata Kulturore ‘Tradita’

5 Bukurije Totaj Mësimdhënëse

6 Salih Hajra Qytetar

7 Minire Hajra Banore

8 Fitim Sadiku Kryqi i Kuq

9 Eljesah Terbunja ‘Handikos’

10 Besmira Klinaku Politologe

11 Adyl Mustafa ‘Roma Press Service’

12 Remzije Mustafa ‘Roma Press Service’

13 Bajram Mehana Qytetar

14 Nazif Klinaku Arkitekt

15 Skender Berisha Komiteti për Komunitete

16 Afrim Krasniqi Teknik i Makinerisë

17 Dafina Aliu Psikologe

18 Dashnim Berisha Artist

19 Ahmet Mehana Qyetetar

20 Ganimete Bislimi Qyetetare



23

Letra e Kryetarit të Komunës së Obiliqit

Me rastin e pranimit të Njoftimit nga Ekipi i Projektit DEMOS, Komuna e Obiliqit është e zgjedhur 
për së dyti herë radhazi nga Komunat e përzgjedhura - për t’iu nënshtruar Auditimit Social, për 
Projektet: Ndërtimi i Parkingut në Objektet e Banesave Sociale ‘Hade’ dhe Ndërtimi i Parkut 
dhe Fushës Sportive në fshatin Bakshi.

Të financuara (bashkëfinacuara), nga Granti i Performancës - të njëjtat i kam mirëpritur dhe 
aprovuar në afate optimale. Si Kryetar i Komunës, i kam shprehur gatishmërinë time të plotë 
dhe Ekzekutivit Komunal - për të ofruar çdo dokumentacion e informatë nga ju.

Për këtë, kam angazhuar edhe Kabinetin, Auditorin e Brendshëm dhe Stafin Civil - që t’ju del në 
ndihmë. Edhe pse, për ne, tashmë Auditimi Social ka marrë karakter obligativ.

Për ne, është nder i veçantë, qe sa vite jemi përfitues të Grantit të Perfomancës. Dhe, natyrisht, 
Auditimi Social i Projekteve - të financuara nga fondet e DEMOS-it, po edhe donatorë të tjerë. 
Të dy Projektet - për të cilat është bërë Auditimi Social - janë me specifika të ndryshme.

Projekti Ndërtimi i Parkut dhe Fushës Sportive në fshatin Bakshi ka një zanafillë më të gjatë - për 
arsye që, fillimisht ka munguar prona publike në atë lokacion. Janë ndjekur në procedurë ligjore 
- për ndërrimin e pronave me pronarë privatë. Të gjitha proceduarat janë ndjekur konform 
Akteve ligjore - përmes Vendimeve të Kuvendit Komunal. Të gjitha Rekomandimet, e dala nga 
Auditimi Social, janë një pasqyrë se të gjithë së bashku mundemi ma mirë.

Për këtë si Komunë, jemi duke realizuar Buxhetimin e Hershëm dhe Buxhetimin me Pjesëmarrje 
të Qytetarëve - si metoda më të avancuara të planifikimit, hartimit dhe monitorimit të Buxhetit. 
Me moton: ‘Bashkë planifikojmë, bashkë i zgjedhim dhe bashkë i gëzojmë’.

Sinqerisht,
Xhafer Gashi
Kryetar i Komunës së Obiliqit

Çka ndikon Auditimi Social?

Auditimi Social në Komunën e Obiliqit ndikoi në përmirësimin e mbikëqyrjes 
së Projekteve.

Letra e Ekipit të Auditimit Social në Komunën              
e Obiliqit

Për Ekipin tonë, procesi i Auditimit Social ishte një përvojë e re, e cila solli një kuptim më të 
thellë për rëndësinë e rolit, që qytetarët mund të luajnë në përmirësimin e qeverisjes lokale 
dhe jetës së komunitetit. Në fillim, shumë prej nesh nuk ishin të njohur me këtë koncept. Por, 
trajnimet dyditore të organizuara nga D+ na dhanë një bazë të fortë dhe një vizion të qartë - 
për rëndësinë e përfitimet që sjell Auditimi Social.

Përmes këtyre trajnimeve, kemi mësuar për të drejtat tona si qytetarë në proceset e 
vendimmarrjes, për transparencën e llogaridhënien e institucioneve publike. Kemi kuptuar se si 
hartohen Projektet publike, cilat janë fazat e Prokurimit dhe si mund të monitorohet një tender 
publik - për të siguruar, që të realizohet në mënyrë efektive.

Në Obiliq, ky proces ka shërbyer si një urë lidhëse midis qytetarëve e institucioneve komunale 
- duke krijuar një platformë për dialog e bashkëpunim. Gjatë këtij angazhimi, kemi vizituar 
terrenin, kemi analizuar dokumente dhe kemi zhvilluar diskutime me përfaqësues komunalë 
- duke identifikuar probleme e duke ofruar Rekomandime konkrete - për përmirësimin e 
Projekteve.

Besojmë se Auditimi Social duhet të vazhdojë edhe në të ardhmen - jo vetëm si një mjet për 
rritjen e llogaridhënies, por - edhe për të fuqizuar qytetarët në përfshirjen e tyre aktive, në 
proceset vendimmarrëse. Kjo përvojë na ka bërë më të vetëdijshëm, për fuqinë e angazhimit 
tonë dhe ka treguar se ndryshimet pozitive fillojnë me hapa të vegjël. Por, të qëndrueshëm.

Urojmë që, përvoja jonë të shërbejë si frymëzim për Ekipe të tjera dhe të vazhdojë të nxisë 
përmirësimin e jetës në komunitetin tonë, e më gjerë.

Roli i moderatorëve në diskutimet 
publike

Roli i moderatorëve në diskutimet 
publike duhet të jetë më proaktiv. 
Moderatorët duhet të nxisin përfshirjen 
e qytetarëve në diskutime, për Projektet 
Komunale dhe për Buxhetin. Ata duhet 
të provokojnë debat dhe të nxjerrin ide e 
propozime, nga qytetarët pjesëmarrës.

Kush janë anëtarët e Ekipit të Auditimit 
Social?

Anëtarët e Ekipeve të Auditimit Social 
janë pjesëtarë të komunitetit, të cilët nuk 
janë në konflikt të interesit me Projektin. 
Në Ekipe, nuk mund të jenë zyrtarët 
e institucionit - të lidhur direkt me 
Projektin dhe me procesin e mbikëqyrjes 
zyrtare të Projektit.

